
 
 

 
 
 

 
 גאווערנער קעטי האקול 7/25/2024 אויף תיכף ארויסצוגעבן:

 
 

שטייענדיג בעפאר די יארטאג פון דעם אמעריקאנער מיט דיסאביליטיס געזעץ, שרייבט גאווערנער האקול 
 אונטער געזעצן צו שטיצן ניו יארקער מיט דיסאביליטיס 

  
ערלויבט די 'צוטריט צו היים' און 'צוטריט צו היים פאר העלדן' פראגראמען צו   S.9699A/A.10457ביל 

 דעקן קאסטן פון וויכטיגע היים פאררעכטונגען צו אריינבויען צוגענגליכקייט אייגנשאפטן
  

ברייטערט אויס צוגענגליכקייט צו טיילווייזע ריעל עסטעיט פּראפּערטי טעקס   S.8903/A.9948ביל 
 אויסנאמען פאר מענטשן מיט דיסאביליטיס

  

מאכט דאס גרינגער פאר מענטשן מיט דיסאביליטיס צו אפּלייען צו באנייען  S.1900A/A.2487Aביל 
 פארקינג פערמיטס 

  
  

 Americans with Disabilitiesשטייענדיג בעפאר די יארטאג פון דעם אמעריקאנער מיט דיסאביליטיס געזעץ )
Act  האט גאווערנער קעטי האקול היינט אונטערגעשריבן געזעצן צו שטיצן ניו יארקער מיט דיסאביליטיס/ ביל ,)

S.9699A/A.10457 ( 'ערלויבט פאר די 'צוטריט צו הייםAccess to Home  'און 'צוטריט צו היים פאר העלדן )
(Access to Home for Heroes פראגראמען צו דעקן די קאסטן פון וויכטיגע היים פאררעכטונגען וואס באגלייטן )

צופאסונגען פאר צוגענגליכקייט פאר הויזגעזינדער מיט נידעריגע און מיטלמעסיגע איינקונפט מיט דיסאביליטיס.  
ברייטערט אויס די אויסנאם פון פּראפּערטי טעקס פאר מענטשן מיט דיסאביליטיס. ביל   S.8903/A.9948ביל 

S.1900A/A.2487A  מאכט דאס גרינגער פאר ניו יארקער מיט דיסאביליטיס צו אפּלייען צו באנייען פארקינג
 פערמיטס. 

  
עס איז   —"מענטשן וואס לעבן מיט דיסאביליטיס שטייען אויס דיסקרימינאציע און נאך שטרויכלונגען יעדן טאג  

"שטייענדיג   האט גאווערנער האקול געזאגט.קריטיש אז מיר זאלן טוהן וואס מיר קענען דאס צו פאררעכטן", 
בעפאר די יארטאג פון דעם אמעריקאנער מיט דיסאביליטיס געזעץ, שרייב איך אונטער די בילס ווייל עס קומט זיך 

 פאר מענטשן מיט דיסאביליטיס צו געניסן פון די רעכטן און פריווילעגיעס וואס אלע ניו יארקער האבן." 
  

'סטע יארטאג פון דעם  34"אזוי ווי מיר פייערן די   טשיעף דיסאביליטי אפיסער קים היל ריידלי האט געזאגט,
אמעריקאנער מיט דיסאביליטיס געזעץ מיט גאווערנער האקול'ס אונטערשרייבונג פון די דריי בילס און מיט די  

טוהען מיר אויך   —פארשריט וואס די בילס וועלן מאכן צו פארבעסערן די לעבנס פון ניו יארקער מיט דיסאביליטיס 
די שתדלנות פון די פיאנירן וועלכע זענען געקומען פאר אונז און האבן אונז ערלויבט צו אנקומען צו די   אנערקענען

יעצטיגע נקודה. און בשעת מיר נעמען די מאמענט אין צייט צו פייערן ווי ווייט מיר זענען שוין אנגעקומען, מוזן מיר  
רזעצן אונזער קאמף ביז אלע מענטשן מיט אויך נעמען א טיפע אטעם, זיך ארויפשארן די ארבל און פא

דיסאביליטיס קענען פירן איינגעגלידערטע, אריינגענומענע און זעלבסטשטענדיגע לעבנס אין אונזערע לאקאלע 
 קאמיוניטיס." 



  
"דאס   ען וויסנאָסקעס, האט געזאגט,- ניו יארק סטעיט האָומס ענד קאמיוניטי רינוּעל קאמישאנער, רוט

פארמערן צוטריט צו זיכערע, אפאָרדעבעל האוזינג וואס ערלויבט מענטשן צו בלייבן אין זייערע היימער און זיין א  
טייל פון זייער קאמיוניטי איז קריטיש פאר יעדער ניו יארקער, און באזונדערס פאר די מיט דיסאביליטיס. דורכן  

טריט צו היים פאר העלדן' פראגראמען צו דעקן די קאסטן פון היים אויסברייטערן אונזערע 'צוטריט צו היים' און 'צו
פאררעכטונגען וואס רעכענען אריין צוגענגליכקייט צופאסונגען, טוהען מיר שאפן באקוועמערע פלעצער צו וואוינען  

ר  צו לעבן און בליהען. א דאנק פא –אריינרעכענענדיג וועטעראנען  –פאר איינוואוינער מיט דיסאביליטיס 
גאווערנער האקול און די לעגיסלאטור פארן פארזעצן צו טרעפן שעפערישע לייזונגען צו אונזער האוזינג 

 אפארדעביליטי קריזיס וואס לייגט מענטשן קודם."
  

ענדערט דעם 'צוטריט צו היים' און 'צוטריט צו היים פאר העלדן' פראגראם צו ערלויבן   S.9699A/A.10457ביל 
היים פאררעכטונגען צו באקומען הלוואות פון פראגראם געלטער, אזוי לאנג וואס זיי האבן צו טוהן מיט די סארטן  

פראצענט פון די  60מער פון צוגענגליכקייט צופאסונגען וואס ווערן באצאלט דורך דעם פראגראם און זענען נישט 
פראיעקט קאסטן. די ביל וועט העלפן אויסברייטערן באטייליגונג און צושטעלן בעסערע, זיכערערע אומשטענדן  

פאר מענטשן מיט דיסאביליטיס, אריינרעכענענדיג וועטעראנען, העלפנדיג זיי צו פארזעצן צו וואוינען 
 באקוועמערהייט אין זייערע היימער. 

  
איז טייל פון די   S9699A"עס דערפריידט מיך אז סענאט ביל  סטעיט סענאטאר ברייען קעווענאו האט געזאגט,

רייע בילס וואס גאווערנער קעטי האקול שרייבט היינט אונטער צו שטיצן ניו יארקער מיט דיסאביליטיס. דער  
'צוטריט צו היים' פראגראמען האבן געשפילט א צענטראלע ראלע אין די מעגליכקייט צו פינאנצירן צוגענגליכקייט  

יטיס מיט נידעריגע און מיטלמעסיגע איינקונפט צו וואוינען צופאסונגען, ערלויבנדיג מענטשן מיט דיסאביל
זיכערערהייט אין זייערע היימער. די פראגראמען זענען אבער געווען באגרעניצט ביים דעקן די גאנצע פארנעם פון  

היים פאררעכטונגען וואס זענען אפט נויטיג פאר פולע צוגענגליכקייט פארבעסערונגען, איבערלאזנדיג היים 
גנטימער אין א קאמפליצירטע מצב. די ביל פילט אן די לאך דורכן ערלויבן צו צושטעלן הלוואות פאר היים איי

פאררעכטונגען וואס זענען פארבינדן מיט די וואוינבארקייט פון די היים צוזאמען מיט צוגענגליכקייט צופאסונגען.  
נטשן מיט דיסאביליטיס פארבלייבן אין זייערע  דורכן אוועקנעמען געזונטהייט און זיכערהייט סכנות, קענען מע

היימער און זיך אפגעבן מיט עטליכע פראיעקטן אויף איין מאל. נאך מער פון דעם, וועט די העכערונג אין ערלויבטע  
אדמיניסטראטיווע באצאלונגען צוציהען ןמער וואוילטעטיגע ארגאניזאציעס צו אנפירן דעם פראגראם, 

יאנען וואו עס ווערט צוגעשטעלט און גיבנדיג נאך שטיצע פאר מענטשן מיט דיסאביליטיס.  אויסברייטערנדיג די רא 
די ביל צייכנט אפ א באדייטנדע טריט אין ריכטונג פון פארזיכערן די וואוילזיין און זעלבסטשטענדיגקייט פון היים  

ערין קערי ווארנער פארן קעמפן אייגנטימער מיט דיסאביליטיס אין אונזער סטעיט. איך באדאנק אסעמבלי מיטגליד
פאר די ביל אין די אסעמבלי, און אזוי אויך אלע אונזערע קאלעגן און די האוזינג שתדלנים וועלכע האבן געשטיצט  

 פעסטע פירערשאפט."-די ביל, און אוודאי גאווערנער האקול פארן אונטערשרייבן די ביל און פאר איר פעלזן
  

"פילע היים אייגנטימער מיט דיסאביליטיס וואוינען אין   אסעמבלי מיטגלידערין קערי ווארנער האט געזאגט,
היימער וואס פאדערן צופאסונגען פאר צוגענגליכקייט און פאררעכטונגען פאר געזונטהייט און זיכערהייט צוועקן. די  

אדער  ביל גיבט פינאנצירונג שטיצע פאר היים פאררעכטונגען, ווי שויערס וואו מען קען אריינגיין מיט א ווילטשעיר 
אריינגאנג ראמפעס, כדי מענטשן מיט דיסאביליטיס זאלן קענען פארזעצן צו וואוינען זיכערערהייט און  

 באקוועמערהייט אין זייער היים."
  

ברייטערט אויס די אויסנאם פון פּראפּערטי טעקס פאר מענטשן מיט דיסאביליטיס. די ביל   S.8903/A.9948ביל 
פארמאכט א לאך אין דעם געזעץ וואס האט אויסגעשלאסן פילע מענטשן מיט דיסאביליטיס פון באקומען א 

ונג אין א 'ספּעשעל  וויכטיגע טעקס בענעפיט דורכן גיבן בארעכטיגונג פאר מענטשן וואס האבן זייער הויפט וואוינ
נידס טראָסט' און אזוי אויך פּראפּערטי אייגנטימער וואס האבן א לעבנסלענגליכער טענאנט מיט א דיסאביליטי. די  
ביל וועט רעדוצירן שטרויכלונגען וואס שטייען אין וועג פון מענטשן מיט דיסאביליטיס צו באקומען אפאָרדעבעל און  

 סטאבילע האוזינג.
  

"ניו יארק סטעיט איז שטענדיג געווען א קעמפערין פאר   סטעיט סענאטארשע מאניקא מארטינעז האט געזאגט,
די גערעכטע באהאנדלונג פון אירע איינוואוינער. דער עקזיסטירנדער טעקס אויסנאם געזעץ האט אבער 

נויטיגע גלייכקייט -באהאנדלט געוויסע מענטשן מיט דיסאביליטיס אנדערש פון אנדערע. די ענדערונג ברענגט גאר
פּראפּערטי טעקס רעגולאציעס וואס וועלן העלפן מער דיסעיבעלד ניו יארקער זיך צו קענען ערלויבן  און יושר צו די  



צו בלייבן אין זייערע היימער און קאמיוניטיס. איך באדאנק די גאווערנער פארן אנערקענען די ערנסטקייט פון די  
 אנגלעגנהייט און פארן אריינשרייבן די ענדערונג אין געזעץ." 

  
"די רעכטן און וואוילזיין פון מענטשן מיט דיסאביליטיס זענען אסעמבלי מיטגליד קריס איקוס האט געזאגט, 

שטענדיג געווען א צענטראלע נקודה פאר מיר. און דערפאר בין איך באגייסטערט צו הערן אז די גאווערנער האט  
א באפעלקערונג   —אונטערגעשריבן מיין ביל צו אויסברייטערן א האוזינג טעקס אויסנאם פאר דיסעיבעלד מענטשן 

וואס שטייט אויס אייגנארטיגע שוועריגקייטן און באגרעניצטע אפציעס אין א האוזינג מארקעט וואס איז שוין סיי ווי  
שווער פאר זיי. די ביל וועט פארבעסערן צוטריט, פארמערן גלייכקייט און העכערן די סטאנדארט פון די לעבן פון די  

 וואס זענען אין גרויסע נויט." 
  

ערלויבט פאר דיסעיבעלד מענטשן צו באנייען פארקינג פערמיטס אן איבערגעבן נייע   S.1900A/A.2487Aביל 
 באשטעטיגונגען אדער צוגאבליכע מעדיצינישע דאקומענטן.

  
"די באדייט פון 'פערמאנענט דיסעיבעלד' לאזט נישט סטעיט סענאטארשע טאָובי ען סטאוויסקי האט געזאגט, 

איבער קיין ספק וואס זאל דארפן ווערן אויפגעוויזן נאכאמאל יעדעס מאל וואס א פארקינג פערמיט לויפט אפ. זיך  
איינשאפן די מעדיצינישע אינפארמאציע קען זיין קאסטבאר און נעמען צייט, און עס קען זאגאר זיין דערנידערנד  

לע וואס האבן ערנסטע דיסאביליטיס. די ביל עלימינירט שטרויכלונגען און ערלויבט ניו יארקער צו האבן  פאר פי
'סטע יארטאג פון דעם אמעריקאנער מיט 34צוטריט צו סערוויסעס וואס קומען זיך זיי. שטייענדיג אויף די 

פט וואס נעמט יעדן אריין. איך  דיסאביליטיס געזעץ, בין איך שטאלץ צו פארזעצן צו ארבעטן פאר א געזעלשא
 באדאנק די גאווערנער פארן אריינשרייבן די ביל אין געזעץ."

  
"נאכן הערן פון מערערע בירגער אין מיין דיסטריקט וואס  אסעמבלי מיטגליד ענדרוּ העוועסי האט געזאגט, 

שטייען אויס איבעריגע שוועריגקייטן ביים אפּלייען צו באנייען א דיסאביליטי פארקינג פערמיט, אריינרעכענענדיג 
אפט ווערנדיג פארלאנגט צו איבערגעבן לעצטיגע מעדיצינישע אונטערזוכונגען וואס ווערן נישט געדעקט דורך  

וואס איז אריבער פה אחת סיי אין די אסעמבלי   –ביל. די ביל  A.2487האט מיין אפיס געשריבן די   — שורענס אינ
ווערט היינט אריינגעשריבן אין געזעץ דורך די גאווערנער. איך וואלט נישט געקענט זיין  –און סיי אין די סענאט 
און שטאלץ מיט מיין שטאב פאר זייער ארבעט, פון אנהויבן ביזן ענדע, צו שרייבן דעם  -מער דאנקבאר פאר

געזעץ. א דאנק פאר סענאטארשע סטאוויסקי פאר איר שותפות, און איך בין דאנקבאר פאר גאווערנער האקול  
פארן שנעלערהייט אריינשרייבן יעדע פון די בילס אין געזעץ און אזוי אויך פאר איר אדמיניסטראציע'ס אנגייענדע 

 שטיצע פון די דיסאביליטי קאמיוניטי." 

